
       Homeostaz   terminini   elmə   ilk   dəfə   amerikalı   fizioloq   olan   U. Kennon  gətirmişdi.   Homeostaz   daxili   mühitin   sabitliyidir.   Homoios   yunnanca   eyni,   stasis   isə   hərəkətsiz   vəziyyət   deməkdir.    Homeostaz    mexanizmləri   hücyrənin   yaşayış    mühitinin   sabitliyini   saxlamaqla   orqanizmin   xarici    mühitdən  müəyyən   qədər   aslılığını    azaldır   və   həmin     orqanizmlərin   mühitdə    avtonom   sistem   kimi    fəaliyyətini    təmin   edir.
    Orqanizmlərə   stasionar   vəziyyətdə,   müəyyən   mühit  şəraitində   yaşayan    fiziki-kimyəvi   sistem   kimi   baxılır.   Canlıların    yaşamasını   təmin   edən   də   elə   canlı  sistemlərin   dəyişən   mühit   şəraitində   özlərinin   stasionar   sabit   vəziyyətini  saxlama   xüsusiyyətidir.   Bu   vəziyyəti   saxlamaq   üçün   də   orqanizmlərdə   təkamül   prosesində   mürəkkəb   uyğunlaşma   mexanizmləri   formalaşmışdır.   Bu    mexanizmlərə   isə   fizioloji,   sturuktur   və   davranış   xüsusiyyətləri   daxildir.   Orqanizmlər   məhz   bu   göstəricilər   sayəsində   hər   canlıya   xas   olan   əsas   vəzifənin   öhtəsindən   gəlir.   Bu   orqanizmin   homeostazının   sabitliyini   qoruyub   saxlamaqdır.
   Canlı   orqanizmlərin   öz   daxili   mühitini   sabit   saxlamaq   xüsusiyyəti   ilk dəfə   fizioloq    Klod   Bernar   tərəfindən    göstərilmmişdir.   Onun   fikrinə   görə,   sərbəst   yaşama   üçün   ən   mühüm    şərt   daxili   mühitin   sabitliyidir.
   Homeostaz   bitkilərin,   heyvanların   və   insanların   osmotik   təzyiqinin,   kimyəvi   tərkibinin,   fizioloji   funksiyaların   nisbi   sabitliyinin   göstəricisidir.   Homeostaz   fərdi   xüxusiyyətə   malikdir.   O   orqanizmin   genotipi   ilə   müəyyən   olunur.   Canlı   orqanizmlər   xarici   mühitlə   əlaqədə   olan   açıq   sistemdirlər.   Onlar   xarici   mühitlə   fasiləsiz   olaraq   mübadilə   proseslərindədirlər.   Bu   əlaqələr   də   müəyyən   orqanlar   sistemləri   vasitəsilə   tənzimlənirlər.    Bu   prosesdə   orqanizmə   müxtəlif   kimyəvi   maddələr   daxil   olur,   burada   onlar   dəyişikliklərə   məruz   qalır   və   orqanizmlərin   morfoloji   sturukturlarında   toplanır.   Bu   maddələr   sabit   vəziyyətdə   qalmayaraq   müəyyən   müddətdən   sonra   mənimsənilir,   bu   maddələrin   parçalanması   zamanı   meydana   çıxan   enerji   və   parçalanmanın   son   məhsulları   xaric   olur.    Xarici   mühit   daim   dəyişdiyi   halda   orqanizmin   əsas   fizioloji   göstəriciləri   sabit   qalır,   normadan   kənaraçıxma   isə   nadir   hallarda   təsadüf   edilir.   Beləliklə,   homeostaz   anlayışı   proseslərin   sabitliyi   ilə   bağlı   deyil. Xarici   mühitin   təsirindən fizioloji   göstəricilərdə    bəzi   dəyişikliklər   olur   ki,   bu   zaman tənzimləyici   mexanizmlərin  işə   düşməsi   nəticəsində   daxili   mühitin   nisbi   sabitliyi   qorunub   saxlanılır.
 Homeostaz   çox   mühim   əhəmiyyəti   olan   sinir,   endokrin   və   immun   sistemi   ilə   həyata   keçirilir.   Homeostazın   fizioloji   mexanizmləri   müəyyən   kibernetika   anlayışları   ilə   öyrənilir.    Kibernetika   həm   canlı,   həm   də   ki   cansız   təbiətdə   baş   verən   proseslərin   tənzimlənməsinin   ümumi   qanunauyğunluqlarını   müəyyən   edir.   Kibernetikya   görə,   canlı   orqanizmlər   mürəkkəb    idarə   olunan   sistemdir.
    İxtiyari   bir   bioloji   sistemin   idarə   olunmasında   lazım   olan   əsas   kəmpanentlər:   stimul ( qıcıqlandırıcı  və     ya   daxil   olan   siqnal ) → detektor ( reseptor ) → requlyator ( kordinator:   sinir   və   endokrin   sistemlər ) → effektor ( orqan ) → cavab ( reaksiya,   çıxan   cavab ).
   Bu   sistemdə   qıcığın   təsirindən   orqanizm   stasionar   vəziyyətdən   çıxır,   detektordan   qıcıq   beynə   ötürülür.    Bunnan   sonrakı   mərhələlərdə   qıcığın   effektora   ötürülməsi    və   cavab r  eaksiyası   baş   verir.   Özünü   tənzimləmə   prosesində   əks   əlaqə   də    vardır.   Bu ,   çıxan   siqnalın   kordinatora   təsiri   ilə   izzah   olunur.   İdarə     etmə   sistemində   müsbət   əlaqə   daxil   olan   siqnalın   artmasını,   mənfi   əlaqə   isə   çıxan   siqnalın   təsirinin   azalması   istiqamətini   göstərir. 
   Tiroksinin   sintezinin   tənzimlənməsində   detektor   hipotalamus,  requlyator   hipofiz,    effektor   qalxanabənzər   vəzidir.   Cavab   reaksiyası   kimi   tiroksinin   sekresiyası  baş   verir,   bu   zaman   isə   qanda   tiroksin   miqdarı   artır.   Müəyyən   vaxtan   sonra   tiroksinin   qanda   miqdarı   stimul   kimi   təsir   göstərir   və   əks   əlaqənin   başlanğıcını   qoyur.
    Homeostazın   tənzimlənməsində   sinir   və   immun   sistemlərindən   başqa,   ən   mühim  idarəetmə   elementlərindən  biri   də   endokrin   sistemidir.   Endokrin   sisteminin   nəticəsində   hazırlanan   hormonlar   mübadilə   prosesinə  təsir   edərək   onu  dəyişir   və   nəticədə   homeostaz   tənzim   olunur.
   Daxili   sekresiya   vəzilərinin   fəaliyyətində   hipofizdən   asılılığı   aydın   görünür.   Hipofizin   ondan   asılı    olan   daxili   sekresiya   vəziləri   ilə   qarşılıqlı   münasibəti   əks   əlaqə   prinsipinə   əsaslanır.   Buna   əsasən   hipofizin   adrenokortikotrop   hormonu   ilə   böyrəküstü   vəzin   qabıq qatının,   qonadotrop   hormonları   ilə   isə   cinsiyyət   vəzilərinin   fəaliyyəti   tənzimlənir.
    Endokrin   funksiyalarının   tənzimlənməsinin   ən   ali   mərkəzi   hipotalamusdur.   Burada    sinir   və   endokrin   elementlərin   ümumi   neyrorndokrin   sistemə   inteqrasiyası   baş   verir.   Beynin   əsasında   yerləşən   hipotalamusda   40-a   yaxın   nüvə   vardır.    Bunların   bəziləri   hunoral   tənzimləmədə   iştirak   edir  və   neyrohormonlar    hazırlayir.   Neyrohormonlar   qanla   hipofizin   ön   payına   çatdıqda     onda   müxtəlif   trop   hormonların   sintezini   tənzimləyir. Hipotalamus   hipofizlə   birlikdə   vahid   hipotalamo-hipofizar   sistemdə   birləşmişdir.
    Neyrosekrotor   hüceyrələrin   ayrı-ayrı   qrupları   başqa vəzilərin   fəallığına   təsir   etməyən   hormonlar   sintez   edir.   Bu   hormonlar,   konkret   orqanlara   təsir   edərək onun   işini   tənzimləyir.   Məsələn,   son   sidiyin   əmələ    gəlmə   prosesində   antidiuretik   hormon   böyrək   kanallarının   divarından   suyun   geri   sorulmasını   təmin   edir.
